«Сыбайлас жемқорлықпен күрес – әркімнің міндеті»
[bookmark: _GoBack]Сыбайлас жемқорлықпен күрес – мемлекеттік саясаттың басты бағыттарының бірі.
Бүгінгі таңда Қазақстанда сыбайлас жемқорлықпен күреске жалпыұлттық мәртебе берілген. Қоғамдық және саяси күштердің қатысуымен сыбайлас жемқорлық көріністерінің жолын кесу және оны шектеу бойынша кең ауқымды іс-шаралар жүргізілуде.		Сыбайлас жемқорлықпен күрес Қазақстан Республикасының мемлекеттік саясатының басым бағыттарының бірі ретінде айқындалған.				     	Құқық бұзушылықпен күрес мәселелері қай деңгейде талқыланса да, оның ауқымының басты сипаты ретінде сыбайлас жемқорлық тақырыбы міндетті түрде күн тәртібіне қойылады.										Қазақстан Республикасының Президенті Н.Ә.Назарбаев сыбайлас жемқорлықпен күрес туралы айта отырып, қоғамның қатысуынсыз сыбайлас жемқорлықты жеңу мүмкін еместігін бірнеше рет атап өткен. Қазақстан үшін сыбайлас жемқорлықты жою – мемлекеттік саясаттың негізгі бағыттарының бірі, әрі бұл басымдық Мемлекет басшысы тарапынан нақты айқындалған.							Саясаттанушылар, экономистер, заңгерлер бұл құбылыстың мәнін және оған қарсы іс-қимыл тәсілдерін мақалалар мен ғылыми жарияланымдарда кеңінен талдап, ашып көрсетіп жүр.												Елімізде қазіргі заманғы сыбайлас жемқорлыққа қарсы заңнама қалыптасқан, оның негізін «Сыбайлас жемқорлыққа қарсы іс-қимыл туралы» және «Қазақстан Республикасының мемлекеттік қызметі туралы» заңдар құрайды. Сонымен қатар, мемлекеттік қызмет және сыбайлас жемқорлыққа қарсы іс-қимыл саласында кешенді функцияларды жүзеге асыратын арнайы уәкілетті орган құрылған.			Сыбайлас жемқорлыққа қарсы қызмет саласында халықаралық ынтымақтастық та белсенді түрде жүзеге асырылуда.								Мемлекеттік қызметтер көрсету саласын және мемлекеттік аппараттың жұмысын цифрландыру бойынша кешенді шаралар қабылданған. Бұл шаралар шенеуніктер мен азаматтар арасындағы тікелей байланысты азайтуға және сыбайлас жемқорлық көріністерінің туындау мүмкіндігін барынша төмендетуге бағытталған.			Айта кету қажет, «Сыбайлас жемқорлыққа қарсы іс-қимыл туралы» Заңға сәйкес, сыбайлас жемқорлық құқықбұзушылығы үшін тәртіптік жаза түріндегі шара алынып тасталды, енді мұндай құқықбұзушылықтар үшін қылмыстық және әкімшілік жауапкершілік қарастырылған.									Атап өту керек, құқық қорғау органдарының күшімен ғана сыбайлас жемқорлықпен күресте тиімді нәтижеге қол жеткізу мүмкін емес. Бұл мәселеге кешенді көзқарас қажет, сондай-ақ барлық мемлекеттік органдардың, саяси партиялардың, қоғамдық бірлестіктер мен халықтың белсенді қатысуы аса маңызды.							Тек осындай бірлескен және жүйелі жұмыс арқылы ғана сыбайлас жемқорлық деңгейін нақты төмендетуге болады.




